
Аннотация. Мақолада грунтга тегиб турган устун шаклидаги металл 

профилли қувурларни емирилишдан ҳимоя қилиш усули баён қилинган. 

Таянч сўзлар: грунтнинг чўкиши, металл профилли қувурлар, устун паштанги, 

пойдевор, пластмасса материаллар, пластмасса қувурлар. 

 

Маълумки, ер юзидаги барча тоғ жинслари ҳаво, сув ва иссиқлик таъсирида 

доимо емирилиб туради. Тоғ жинсларидан ташқари иқлимнинг ўзгариши, ѐмғир ва 

қорларнинг кўп ѐғиши натижасида ер юзидаги барча жисмларнинг ўзгаришига, шу 

жумладан сунъий қурилиш материалларининг ҳам ўзгаришига сабаб бўлади. 

Бино ва иншоотларни қуришда ертўла ва пойдеворларни грунт таъсири 

(грунтнинг чўкиши, сув сизиши, оқувчанлиги ва бошқа омиллар) дан ҳимоялаш чора-

тадбирлари амалга оширилади. Бундай чора-тадбирларни нафақат бино ва 

иншоотларни қуришда, балки грунтда бошқа мақсадда барпо этилаѐтган 

конструкцияларда қўллаш мақсадга муофиқдир. 

 

 
 

Металл профилли устунларнинг остки қисмини грунтлар таъсирида 

емирилишдан ҳимоя қилиш чоралари – конструкциядаги мустахкамликнинг 

камайишига йўл қўймасликни ва кўзланган муддат ичида фойдаланишни 

таъминлайди. Ҳозирги кунда юртимизнинг турли жойларида бундай металл 

профилларнинг ҳар хил турларидан фойдаланиб, керакли конструкциялар 

тайѐрланмоқда. Металл профилли қувурларни замин юзасида тик мувозанатда тура 

олишини таъминлаш учун конструкциянинг грунтга кириб турган қисми бетон 

қоришма ѐрдамида тўлдирилади ва бу конструкциянинг пойдевори бўлиб 

ҳисобланади. Бундай иншоотлар туман ва шаҳарларда жуда кўп учрайди, масалан: 

светафорлар, катта йўлларни ѐритиш чироқлари, катта реклама ойналари, йўл  

қоидаси белгилари ва ҳоказолар. 

Қурилиш соҳасида ҳар хил шаклдаги металл профилли қувурлардан 

фойдаланилади. Энг қўп қўлланиладиган тури айлана шаклидаги қувурлар 

ҳисобланади. Юқорида келтириб ўтилган мисолларда ҳам шундай қувурлардан 

фойдаланилади. Светофор ва катта реклама ойналари учун катта ўлчамдаги металл 

қувурлардан, кичик рекламалар, йўлларни ѐритувчи чироқлар, йўл қоидаси 

белгиларида эса ўрта ва кичик ўлчамдаги металл қувурлардан фойдаланилади. Катта 

ўлчамдаги металл қувурларни замин юзасига ўрнатилганда остки қисми яққол кўзга 

ташланиб туради. Маълумки, металл устунларнинг остки қисми устун паштанги деб 

юритилади ва уни ўзидан пастки қисмда жойлашган пойдеворга маҳкамланади (1-

расм). 

Ҳозирда замин юзасига ўрнатилган металл устун конструкцияларининг аксарият 

қисми 1-расмда кўрсатилган усулда маҳкамланади. Айрим ҳолларда металл 

устунларнинг остки қисми грунт остида қолиб кетмоқда. (2-расм). 

 
Бу ҳолат металл қувурларнинг  грунтга тегиб турган қисмининг емири-лишига 

сабаб бўлади. Натижада конструкциянинг мустаҳкамлиги  камаяди ва бузилишга олиб 

келади. Кучли шамол эсганда ѐки бошқа ташқи кучлар таъсир қилганда конструкция-

ларнинг мўрт жойларида зўриқишлар пайдо бўлади ва  унинг бикирлиги камайиб 

боради. Вақт ўтган сари конструкцияга таъсир этаѐтган кучлар конст-рукциядан 

фойдаланиш муддатининг қисқаришига олиб келади. Конструкциянинг кутилмаганда 

ағаниши эса бахтсиз воқеаларга сабаб бўлиши мумкин, бу инсонлар ҳаѐти учун 

ҳавфли ҳисобланади. Катта ўлчамдаги металл қувурларни заминга ўрнатишда 1-

расмда кўрсатилган усулни қўллаш мақсадга мувофиқдир. Ўрта ва кичик ўлчамдаги 

металл профилли қувурлардан фойдаланишда қувурнинг грунтга  тегиб турган  қисми 

емирилиб кетмаслиги учун ҳимоя қатлами билан ҳимоя қилинади. Одатда эмалли 

бўѐқ ѐки шунга ўхшаш бошқа бўѐқлар ѐрдамида ҳимоя қатлами амалга оширилади, 

аммо бу ҳимоя қатлами узоқ вақт мобайнида грунт таркибидаги агрессив муҳитга 

бардош бера олмайди. Ўрта ва кичик ўлчамдаги металл профилли қувурлардан устун 

сифатида фойдаланилганда грунтлар таъсирида емирилишдан ҳимоя қилиш учун 

қувурнинг грунтга кириб турган қисмини ташқи томондан пластмасса материаллар 

билан қоплаш ѐки пластмасса қувурлардан фойдаланиш мақсадга мувофиқ 

ҳисобланади (3-расм). 

Юртимизнинг турли жойларида грунтлар таркиби турлича бўлиб,  металл 

профилли устунларни грунт таъсирида емирилишдан ҳимоялашда пластмасса 

материаллар ѐки пластмасса қувурлардан фойдаланса бўлади. Чунки пластмасса 

материаллар агрессив муҳитгабардошли материал ҳисобланади. 

Замин юзасидаги иншоотни ѐки кичик ўлчамдаги конструкцияларни 

лойиҳалашда пластмасса материалларни 

қўллаш намунаси 3-расмда тасвирланган. 3-

расмдаги грунт (1) ичида жойлашган пойдевор 

(2) юқори сатхидан замин юзасигача бўлган 

масофа лойиҳалаш жараѐнида аниқланади. 

Конструкция пойдеворининг юқори 

сатхидан замин юзасигача бўлган масофа 

аниқ-лангандан сўнг, унга камида 50 мм 

қўшиб пластмасса қувур танланади. Шу 

орқали пластмасса қувурнинг (3) узунлиги 

аниқланади, пластмасса қувурнинг ички 

диаметри металл қувурнинг (4) ташқи 

диаметрига +0,5 мм ѐки +1 мм қўшиб 

танланади. Металл қувур ва пластмасса қувур орасидаги масофа (+0,5 мм ѐки +1 мм) 

пластмасса қувурни металл қувурга киришишини таъминлайди. Металл қувур билан 

пластмасса қувурнинг бирикиш қисми елим ѐрдамида қотирилади. Ҳосил бўлган 

қотишма пластмасса қувурнинг силжишига ва металл қувур орқали қор ва ѐмғир 

сувларининг сизиб ўтишига  тўсқинлик қилади. Бу усул металл профилли 

устунларнинг остки қисми, яъни устун паштангининг емирилиб кетмаслигини ва 

конструкциядан узоқ муддат фойдаланишни таъминлайди. 

Ушбу усул металл устунларнинг грунтга тегиб турган қисмларининг емирилиб 

кетишини олдини олиш имконини беради. Усулни лойиҳалаш ташкилотлари ҳамда 

қурилиш ташкилотлари томонидан яратилаѐтган бино ва иншоотлар, шийпонлар, 

айвонлар ва бошқа мақсадда тикланаѐтган иншоотлар конструкцияларини 

лойиҳалашда ва қуришда  қўллаш тавсия этилади. 

 

3-расм 

